
Ard-Rúnaí Cúnta Chomhchoiste na mBainisteoirí 
(Oideachas, Taighde agus Forbairt)
Próifíl an Róil

Rúnaíocht na Meánscoileanna (SSS) 
Is í Rúnaíocht na Meánscoileanna (SSS) an comhlacht bainistíochta do gach meánscoil dheonach i bPoblacht na hÉireann. Feidhmíonn sí trína rannáin JMB/AMCSS, trí Chomhchoiste na mBainisteoirí agus trí Chumann Bainistíochta na Meánscoileanna Caitliceacha. Tá ról ceannaireachta ag JMB/AMCSS ag an leibhéal náisiúnta maidir le ceapadh, forbairt agus cur i bhfeidhm beartais agus déanann sé ionadaíocht don earnáil meánscoileanna deonacha in idirbheartaíochtaí ar shaincheisteanna a mbíonn tionchar acu ar cheannaireacht agus ar bhainistíocht i scoileanna. Cuireann JMB/AMCSS tacaíocht, comhairle agus oiliúint ar fáil freisin thar raon leathan réimsí gníomhaíochta oibríochtúla agus ceannaireachta inár mballscoileanna. 

Treoraíonn spriocanna agus cuspóirí an SSS, mar atá leagtha amach sa Phlean Forbartha Straitéisí 2022 – 2025, obair an SSS. Léiríonn spriocanna straitéiseacha an phlean tiomantas na heagraíochta don bharr feabhais a bhaint amach, do luach an oideachais shainchreidmhigh, do thaighde oideachais agus aidhmeanna forbartha na hearnála deonaí meánscoile a chur chun cinn, agus tiomantas na heagraíochta do rannpháirtíocht páirtithe leasmhara. Tríd an rannpháirtíocht seo agus trí chaidreamh straitéiseach a fhorbairt lenár gcomhpháirtithe oideachais, cuireann an eagraíocht féiniúlacht in iúl a thagann lena misean, lena fís agus lena luachanna.  

Achoimre ar an Ról
Tá an SSS ag earcú Ard-Rúnaí Cúnta, ról sinsearach ceannaireachta laistigh de Chomhchoiste na mBainisteoirí (JMB). Beidh ról ríthábhachtach ag an té a cheapfar maidir le forbairt agus le cur i bhfeidhm an phlean straitéisigh a threorú, chomh maith le tacaíocht agus treoir a thabhairt do cheannairí sinsearacha boird bainistíochta meánscoileanna deonacha in Éirinn. Teastaíonn tacar sainscileanna agus inniúlachta chun déileáil le castachtaí an churaclaim agus na forbartha beartais, chun plé le ceannaireacht scoile agus comhairle bainistíochta, chomh maith le ceannaireacht straitéiseach Chomhchoiste na mBainisteoirí féin. 

Beidh scileanna éagsúla ag teastáil sa ról seo le dul i ngleic go héifeachtach leis na castachtaí a bhaineann le forbairt curaclaim agus beartais, go háirithe i gcomhthéacs reatha athfhorbairt na sraithe sinsearaí agus ionchuimsiú daltaí a bhfuil riachtanais speisialta oideachais acu.

Ag obair dó nó di le comhghleacaithe laistigh den fhoireann shinsearach ceannaireachta agus den Aonad Taighde agus Forbartha Oideachais, beidh an té a cheapfar i gceannas freisin ar chláir forbartha gairmiúla agus comhairle a chur ar fáil do cheannairí scoile sna réimsí seo. Cuirfidh sé nó sí le ceannaireacht straitéiseach Chomhchoiste na mBainisteoirí ar an iomlán freisin.

Oibreoidh an té a cheapfar go dlúth leis an bhfoireann shinsearach ceannaireachta agus glacfaidh sé nó sí ról ceannaireachta laistigh den Aonad Taighde, Forbartha agus Oiliúna, áit a dtabharfaidh sé nó sí treoir do chomhghleacaithe le go n-éireoidh leo plean straitéiseach agus cláir oibre na heagraíochta a chur i bhfeidhm.

Chomh maith le cáilíocht Leibhéal 9 san oideachas ar a laghad agus taithí cúig bliana ar a laghad ag obair san earnáil oideachais, is iad na scileanna agus na hinniúlachtaí riachtanacha eile a theastaíonn ná:

1. Tuiscint dhomhain a bheith agat ar phríomhchuspóirí Rúnaíocht na Meánscoileanna agus ar chóras oideachais na hÉireann i gcoitinne, agus a bheith tiomanta do na cuspóirí sin 
· Eolas cuimsitheach agus meas a bheith agat ar mheánscoileanna deonacha, ar luach an oideachais shainchreidmhigh agus ar chuspóirí agus spriocanna straitéiseacha Rúnaíocht na Meánscoileanna, mar atá leagtha amach sa Phlean Forbartha Straitéisí 2022 – 2025
· Eolas cuimsitheach a bheith agat ar struchtúr, ar bheartais agus ar dhúshláin earnáil iar-bhunoideachais na hÉireann.
· Cur amach a bheith agat ar bheartais náisiúnta oideachais, ar an gcuraclam iar-bhunscoile, agus ar an gcreat rialála a rialaíonn scoileanna in Éirinn
· Taithí a bheith agat ar anailís, forbairt agus abhcóideacht beartais a dhéanamh, agus an cumas a bheith agat tionchar a imirt ar bheartais oideachais ag an leibhéal náisiúnta

2. Smaointeoireacht straitéiseach agus ceannaireacht a bhfuil fís ag baint leis
· Cumas oibriú leis an bhfoireann ceannaireachta sinsearaí chun fís shoiléir a fhorbairt agus a chur in iúl do Chomhchoiste na mBainisteoirí atá ag teacht le misean agus luachanna Rúnaíocht na Meánscoileanna 
· A bheith in ann smaoineamh go straitéiseach ar na dúshláin agus na deiseanna atá ag Comhchoiste na mBainisteoirí, ag leagan síos spriocanna fadtéarmacha agus ag forbairt pleananna inghníomhaithe le hiad a bhaint amach
· A bheith oscailte don nuálaíocht agus an cumas a bheith agat cultúr a chothú a spreagann smaointeoireacht chruthaitheach agus cumas réitigh fadhbanna i measc na foirne
· Cumas fís shoiléir a fhorbairt agus a chur in iúl do thodhchaí na meánscoileanna deonacha in Éirinn, fís atá ag teacht le misean agus luachanna Rúnaíocht na Meánscoileanna
· Cumas anailís straitéiseach a dhéanamh ar dhúshláin agus ar dheiseanna laistigh de mheánscoileanna deonacha, ag cabhrú le Comhchoiste na mBainisteoirí beartais oideachais a mhúnlú ag an leibhéal náisiúnta
· Cumas dul i ngleic leis an taighde, na treochtaí agus na forbairtí is déanaí san oideachas chun treoir straitéiseach a thabhairt do Chomhchoiste na mBainisteoirí
· Cumas réimsí taighde nua a aithint chun cabhrú le Comhchoiste na mBainisteoirí a chuid cuspóirí a bhaint amach

3. Tiomantas don fhorbairt, idir fhorbairt ghairmiúil agus fhorbairt eagraíochtúil
· Creideamh diongbháilte a bheith agat san oideachas agus é a bheith léirithe agat go bhfuil tú tiomanta don fhorbairt ghairmiúil phearsanta, d’fhorbairt ghairmiúil fhoireann Chomhchoiste na mBainisteoirí agus d’fhorbairt ghairmiúil na gceannairí scoile sna ballscoileanna
· An cumas le bheith i gceannas ar fhorbairt agus ar chur i bhfeidhm cláir forbartha gairmiúla do cheannairí scoile, clár a bheidh ag teacht leis na cuspóirí beartais náisiúnta a bhaineann le hiomchuimsiú daltaí a bhfuil riachtanais speisialta oideachais acu agus le cuspóirí beartais an churaclaim náisiúnta, go háirithe athfhorbairt churaclam na sraithe sinsearaí agus athnuachan churaclam na sraithe sóisearaí.
· A bheith tiomanta d’fhorbairt Chomhchoiste na mBainisteoirí mar eagraíocht

4. Forbairt agus abhcóideacht beartas
· Taithí a bheith agat ar anailís, forbairt agus abhcóideacht beartais a dhéanamh, agus an cumas a bheith agat tionchar a imirt ar bheartais oideachais ag an leibhéal náisiúnta
· Sárscileanna maidir le haighneachtaí, páipéir seasaimh, moltaí agus tuarascálacha a dhréachtú a chuireann in iúl go héifeachtach seasamh Chomhchoiste na mBainisteoirí ar shaincheisteanna éagsúla
· Ionadaíocht a dhéanamh ar son Chomhchoiste na mBainisteoirí ar bhoird/coistí ar bhealach atá oiriúnach don ról seo agus atá ag teacht le haidhmeanna na heagraíochta
5. Scileanna cumarsáide agus idirphearsanta, lena n-áirítear rannpháirtíocht a chothú le páirtithe leasmhara agus an caidreamh sin a bhainistiú
· Scileanna cumarsáide den scoth, idir scríofa agus labhartha, agus an cumas a bheith agat ábhair chasta a chur in iúl go soiléir agus go láidir
· Sárscileanna maidir le haighneachtaí, páipéir seasaimh, moltaí agus tuarascálacha a dhréachtú, ag cur in iúl go héifeachtach seasamh Chomhchoiste na mBainisteoirí ar shaincheisteanna éagsúla
· Cumas ionadaíocht agus abhcóideacht a dhéanamh ar son leasanna Chomhchoiste na mBainisteoirí i bhfóraim éagsúla, ag cur in iúl go héifeachtach riachtanais agus ábhair imní na meánscoileanna deonacha


	Teideal an róil
	Ard-Rúnaí Cúnta – Oideachas, Forbairt Taighde agus Forbairt Ghairmiúil

	Ag tuairisciú don
	Ard-Rúnaí (Príomhfheidhmeannach)

	Scála tuarastail
	Tuarastal le cinneadh sa chomhthéacs go mbeidh an té ag obair ar iasacht sa phost seo.

	Sórt poist
	Ar iasacht go lánaimseartha. 

	Suíomh na hoibre
	Beidh an tArd-Rúnaí Cúnta lonnaithe in Oifig Rúnaíocht na Meánscoileanna ag Teach Emmet, Baile an Mhuilinn, Baile Átha Cliath 14.

	Uaireanta oibre
	Is iad na gnáthuaireanta oibre ó Luan go hAoine, 9am go 5am, a bheidh i gceist. Mar sin féin, d’fhéadfadh sé go mbeadh gá le freastal ar chruinnithe nó ar ghníomhaíochtaí eile lasmuigh de na huaireanta seo de bharr nádúr an róil.

	Sonraí an iarratais
	Foirm Iarratais a sheoladh ar ais go corporateservices@jmb.ie roimh 31 Deireadh Fómhair 2024 ag 5in.  



[bookmark: _Hlk92361615]Cúramaí an Ard-Rúnaí Chúnta – Oideachas, Taighde agus Forbairt
Ag cur i gcrích phríomhchuspóirí an phlean forbartha straitéisí [mar a shonraítear anseo thíos], déanfaidh an té a cheapfar sa phost seo ceannaireacht agus maoirseacht ar na codanna den eagraíocht atá liostaithe thíos. Níl an liosta seo ceaptha le bheith ina liosta uileghabhálach agus d’fhéadfadh athrú teacht air ag brath ar fhorbairt na heagraíochta amach anseo. Mar bhall den Fhoireann Ceannaireachta Sinsearaí (SLT), beidh ar an té a cheapfar cúraimí nua a ghlacadh air/uirthi féin ó am go ham agus cúraimí eile a ghéilleadh. Agus é nó í ag tuairisciú go díreach don Ard-Rúnaí, táthar ag súil go mbeidh an té a cheapfar solúbtha maidir le glacadh le haon chúraim eile a d’fhéadfadh a theacht chun cinn ó am go ham:
Oideachas [Torthaí PFS 2.2, 2.4, 2.5, 3.1 agus 5.4]
· Ról lárnach na heagraíochta mar phríomhghníomhaire sa réimse beartais agus cleachtais oideachais a threorú agus a bhainistiú ag an leibhéal iar-bhunscoile 
· A chinntiú go bhfuil cláir forbartha gairmiúla Chomhchoiste na mBainisteoirí do cheannairí scoile ag teacht leis na cuspóirí beartais náisiúnta atá i réim faoi láthair, go háirithe réimsí amhail curaclam, foghlaim agus teagasc, agus ionchuimsiú daltaí a bhfuil riachtanais speisialta oideachais acu.
· Comhoibriú le comhlachtaí agus gníomhaireachtaí atá freagrach as forbairt ghairmiúil ceannairí scoile agus múinteoirí, as cur chun feidhme beartas oideachais agus as tacaíocht scoile chun a chinntiú go dtacaítear le forbairtí ar bheartais náisiúnta trí idirghabháil/tionlacan il-leibhéil, comhthráthach agus fadtéarmach ionas gur féidir an t-athrú domhain a shamhlaítear ar an leibhéal déanta beartais a chur i ngníomh i scoileanna.
· Aighneachtaí, tuarascálacha freagartha agus páipéir seasaimh a fhorbairt a leagann amach seasamh na heagraíochta ar bheartais oideachais agus forbairtí cleachtais ag an leibhéal iar-bhunscoile
· Aighneachtaí chuig an Oireachtas, chuig an Roinn Oideachais agus chuig comhlachtaí rialtais eile a dhréachtú agus aighneacht réamh-bhuiséid bhliantúil na heagraíochta a ullmhú 
· Ionadaíocht SSS ar ghníomhaireachtaí stáit agus ar chomhlachtaí ábhartha eile a bhaineann le curaclam agus measúnú, riachtanais speisialta oideachais, gairmiúlacht múinteoirí agus réimsí eile gníomhaíochta a chinntiú, de réir mar a éilíonn ról na heagraíochta mar chomhlacht aitheanta bainistíochta scoile
· [bookmark: _Hlk92367448]Idirchaidreamh agus caidreamh comhoibríoch a fhorbairt le ranna rialtais, gníomhaireachtaí reachtúla ábhartha agus comhlachtaí ábhartha eile i bhforbairt beartais oideachais agus ar mhaith le feabhas a chur ar an bhfeasacht ar ábhair imní bhainistíochta scoileanna i dtaca le cur i bhfeidhm beartas
· Idirchaidreamh agus caidreamh comhoibríoch a fhorbairt le comhlachtaí agus gníomhaireachtaí atá freagrach as ceannaireacht scoileanna agus forbairt ghairmiúil múinteoirí, cur i bhfeidhm beartais oideachais, agus soláthar tacaíochta scoile
· Cinntiú go gcuirtear seirbhís chomhairleach éifeachtach ar fáil do gach meánscoil dheonach maidir le cúrsaí oideachais
· Struchtúir chumarsáide agus aiseolais a chothabháil agus a fhorbairt chun na leibhéil feasachta is airde a chothú agus a choimeád maidir le dúshláin chur chun feidhme agus na féidearthachtaí a bhaineann le beartas oideachais ag leibhéal na scoileanna
· Cumarsáid éifeachtach a chothú agus a fhorbairt thar gach rannán den eagraíocht maidir le cúrsaí oideachais agus ról comhlachta aitheanta bainistíochta scoileanna
· Naisc fhoirmiúla agus neamhfhoirmiúla a bhunú le comhlachtaí oideachais cosúla i ndlínsí na RA agus na hEorpa

Taighde [Torthaí PFS 4.1 go 4.5]
· Taighde ardcháilíochta a thacaíonn le haidhmeanna straitéiseacha na heagraíochta a thairgeadh i gcomhar le comhlachtaí ábhartha eile, agus taighde ardcháilíochta a choimisiúnú ó na comhlachtaí sin
· Tús áite a thabhairt do thaighde a dhíríonn ar ualach oibre agus folláine ceannairí scoile
· Taighde a dhéanamh ar luach an oideachais Chaitlicigh agus measúnú a dhéanamh ar thionchar bheartas an rialtais ar oideachas sainchreidmheach i gcoitinne.
· Taighde agus tuairisciú a dhéanamh ar chistiúchán stáit a mheastar a bheith éagothrom san earnáil meánscoileanna deonacha
· Gníomhaíochtaí taighde príomhoidí agus leas-phríomhoidí meánscoileanna deonacha a spreagadh agus tacaíocht a thabhairt dóibh trí chabhrú leo torthaí a gcuid taighde a scaipeadh

Forbairt Ghairmiúil [Torthaí PFS 1.5, 2.3, 3.3, agus 3.6]
· Cinntiú go mbunaítear agus go gcuirtear i bhfeidhm sainordú maidir le forbairt ghairmiúil ábhartha agus chuí laistigh den earnáil meánscoileanna deonacha agus go ndéantar deiseanna le haghaidh comhoibriú seachtrach a thapú
· Dul i gcomhairle le meánscoileanna deonacha agus ceannairí córais oideachais chun na riachtanais forbartha gairmiúla reatha a mheas agus comhairle a chur ar fáil maidir le sceidealú nuair a bheidh clár foghlama gairmiúil á fhorbairt le dul i ngleic leis na riachtanais aitheanta.

· Cláir forbartha gairmiúla a threorú agus a chur i bhfeidhm d'fhoirne ceannaireachta scoile i réimsí a thagann faoi shainchúram an Aonaid Oideachais, Taighde, Forbartha agus Oiliúna i gcomhar le comhghleacaithe JMB agus páirtithe leasmhara eile, lena n-áirítear comhordú na comhdhála Oideachais agus comhdháil bhliantúil DEIS.
· A chinntiú go bhfuil a leithéid de chláir foghlama gairmiúla ag teacht le cuspóirí beartais náisiúnta agus le riachtanais áitiúla aitheanta. Sa chomhthéacs seo, beidh cláir den sórt seo curtha ar fáil ag gach leibhéal, ag an am gcéanna, agus áireofar iontu beartais idirghabhálacha/comhthreomhara forbartha gairmiúla níos fadtéarmaí. I dtosach, ba cheart tús áite a thabhairt d’fhorbairt clár níos fadtéarmaí chun rannpháirtíocht láidir a chur chun cinn le beartais an churaclaim náisiúnta agus polasaithe measúnaithe, ar nós iad siúd a bhaineann le hathfhorbairt na sraithe sinsearaí agus na sraithe sóisearaí, chomh maith le rannpháirtíocht láidir le beartais chuimsithe náisiúnta agus le soláthar áitiúil scoileanna do mhic léinn a bhfuil riachtanais speisialta oideachais acu. Díreoidh cláir foghlama dá leithéid ar fhoirne ceannaireachta scoile ar thacaíocht a chur ar fáil d’fhoirne ceannaireachta oibriú go héifeachtach le ceannairí tánaisteacha, ranna ábhar, agus foirne oideachais speisialta chun cuspóirí beartais náisiúnta a leabú i mbeartas agus i gcleachtas ag leibhéal na scoile.
· Oibriú i gcomhar leis an bhFoireann Ceannaireachta Sinsearaí chun sainordú na heagraíochta maidir leis an bhforbairt ghairmiúil a chur i bhfeidhm
· Deiseanna forbartha gairmiúla do cheannairí scoile a threorú agus a fhorbairt chun cabhrú leo a bheith ina gceannairí foghlama, teagaisc agus measúnaithe ina gcuid scoileanna agus reáchtáil Chomhdháil Oideachais Chomhchoiste na mBainisteoirí a threorú  
· Dul i gcomhairle go bliantúil le meánscoileanna deonacha chun a riachtanais forbartha gairmiúla reatha a dheimhniú, chun bonn eolais a chur faoi chinntí a dhéanamh agus na riachtanais sin á gcomhlíonadh, agus sceideal forbartha gairmiúla a fhreastalaíonn ar na riachtanais sin a leagan amach
· Tús áite a thabhairt d’fhorbairt ghairmiúil ceannairí scoile, pearsanra scoile ábhartha, chomh maith le forbairt ghairmiúil a chur ar fáil do chathaoirligh agus do chomhaltaí an bhoird bhainistíochta
· Taighde a dhéanamh i gcomhar le seirbhísí forbartha gairmiúla na heagraíochta ar leibhéil sásaimh lucht bainistíochta scoileanna
· Comhoibriú le APTCS agus CEP chun ceannairí ionchasacha a fhorbairt a bhfuil tiomantas leanúnach acu don oideachas sainchreidmheach
[bookmark: _Hlk92364421][bookmark: _Hlk92369044]
Ballraíocht na Foirne Ceannaireachta Sinsearaí [Torthaí PFS 1.1, 3.2, agus 5.1]
· Comhoibriú go héifeachtach mar bhall den Fhoireann Ceannaireachta Sinsearaí agus, i gcomhar leis an Ard-Rúnaí agus Coiste Straitéise Chomhchoiste na mBainisteoirí, treoir a thabhairt d’fhorbairt agus do chur i bhfeidhm spriocanna straitéiseacha agus pleanáil ghnó bhliantúil Rúnaíocht na Meánscoileanna, lena n-áirítear freagracht chomhroinnte a ghlacadh as an bhfeidhmíocht eagraíochtúil
· I gcomhar leis an bhFoireann Ceannaireachta Sinsearaí, athbhreithniú a dhéanamh ar an acmhainn foirne, ar imlonnú agus ar struchtúir oibríochtúla inmheánacha chun go mbeidh siad ag teacht le cuspóirí straitéiseacha na heagraíochta thar théarma a phlean forbartha straitéisí, agus tacú le forbairt pobail cleachtais ar fud na réimsí oibríochtúla atá faoi shainchúram an róil seo
· Córas Bainistíochta agus Forbartha Feidhmíochta (CBFF) a fhorbairt agus a chur i bhfeidhm i gcomhar leis an bhFoireann Ceannaireachta Sinsearaí maidir le pearsanra atá oiriúnach do riachtanais agus spriocanna ar leith na mball foirne agus do riachtanais na heagraíochta. 
· Tuairisc a thabhairt don Fhoireann Ceannaireachta Sinsearaí go tráthrialta ar an dul chun cinn sna réimsí freagrachta atá faoi shainchúram ról an Ard-Rúnaí Chúnta
· Iniúchadh a dhéanamh ar chórais bainistíochta faisnéise na heagraíochta agus tuilleadh forbartha a dhéanamh orthu
· Anailísíocht ghnó ilréimsiúil a bharrfheabhsú chun tuiscint níos fearr a fháil ar sholáthar seirbhísí do scoileanna agus chun bonn eolais a chur faoin gcinnteoireacht
· Freagracht ar leith a ghlacadh as forbairt, tacaíocht agus bainistíocht líne fheidhmeanna oideachais agus T&F na heagraíochta
· Mar bhall den Fhoireann Ceannaireachta Sinsearaí, feidhmiú mar dhea-shampla do mhisean agus luachanna Rúnaíocht na Meánscoile agus cur chuige comhoibríoch agus comhghleacúil a chur chun cinn d’fhonn feidhmeanna na heagraíochta a chomhlíonadh.

